
Topic : Iftari Ke Waqt Ijtemai-Dua.
Sawal : Kya Iftari Ke Waqt Ghar Me Sab Mil Kar Ek Saath
Dua Kar Sakte He ?
Jawab : Dua Asal Me Akele Karne Ka Amal He, Allah Or
Bande Ke Darmiyan Raz O Niyaz Ka Darja Rakhti He, Nabi
Kareem(Salalahu-Alai Hi Wassalam) Ne Har Chiz Allah Se
Mangne Ka Hukm Diya He, Or Har Ek Ki Zaroorat Alag Hoti
He, Kuch Zaroorat To Esi Hoti He, Jiska Sab Ke Samne Zikr
Karna Banda Munasib Nahi Samhjta, Nabi-E-
Kareem(Salalahu-Alaihi- Wa-Sallam) Or Sahaba(Radi-
Alahu-Anhum) Ka Maamul Akele Dua Mangne Ka Raha He,
Magar Ye Ke Khaas Mawqo Par Jesa Ke Qunute-Nazila,
Barish Ke Liye Dua(Salat-E- Istisqa) Etc. Is Liye Iftar Ke
Waqt Ghar Pr Ya Kahi Pr Bhi Laazim Samjhe Or Maamul
Banae Bagair Kabhi-Kabaar Sab Milkar Dua Kar Le, To Iski
Ijazat Hogi. (Khulasa-Kitabul-Fatawa 3/427) Fakt - Allah
Ta'ala Sabse Zyada Janne Wale Hai.

